
Mësimi 2  
Jezusi Shëron Burrin tek Pishina 

Qëllimi 

Gjoni 5 – Mësoni rreth burrit tek pellgu (ose pishina) e Betesdës dhe se Jezuzi mund të 
shërojë edhe ata që nuk e njohin Atë ose nuk besojnë tek Ai. 

 

Materialet  
Mësuesit dhe/ose Koordinatorët sigurojnë që materialet të jenë gati para 
çdo ore mësimore. 
  
Printoni nga Faqja e Internetit:  

● Fleta e Aktivitetit Burri tek Pishina (një për secilin nxënës) 
● Fleta e Ndihmës Vizive Burri tek Pishina (një për mësuesin)  

● Bibla – të mjaftueshme që secili të ketë një  
● Stilolapsa/Lapsa/Krejona  
● Stikera (për regjistrimin e pjesëmarrjes) 
● Grafiku i Pjesëmarrjes 

 

Materiale Opsionale 

● Snack: Copa shalqini ose feta të tjera frutash – për të gjithë 
● Pipëza – një për secilin nxënës plus disa shtesë 
● Sapun Enësh – sasi e vogël 
● Tas të Madh – një për çdo 4-5 nxënës 
● Shtambë me Ujë – e mjaftueshme për të mbushur gjysmën e tasit 
● Peshqir – një ose dy 
● Flluskabërës – një për secilin nxënës OSE 
● Kavanoz të Vogël me Kapak – një për secilin nxënës 
● Pastrues të Tubave – një për secilin nxënës 
● Ujë dhe Sapun Enësh – të mjaftueshëm për secilin kavanoz 
● Stikera ose Ëmbëlsira – për ata që mësojnë vargjet përmendësh 

 

Këshilla për Mësuesin  
 

★ Shihni Mësimin 1 për ide. 

1) Hyrje në Mësim  

Ndërsa nxënësit hyjnë, mirëpritini dhe ndihmojini të gjejnë një karrige për t’u ulur. 

Falënderojini që kanë ardhur. Regjistroni prezencën. 

 

A keni patur ndonjëherë nevojë të shëroheshit prej diçkaje? Ndoshta thyet 

një kockë ose patët një operacion ose një të prerë të madhe? Lejoni që 

nxënësit të përgjigjen.  

 

Pasi ishte në Kapernaum, Jezusi shkon në Jeruzalem dhe shëron një burrë 

tek Pishina e Betesdës. Ky burrë nuk kishte ecur për 38 vjet! Kjo është po aq 

sa disa prej prindërve tuaj kanë gjënë gjallë. Mënyra e vetme se si mund të 

shërohej ishte për shkak të Jezusit. Le të mësojmë për këtë burrë sot. 

 

2) Koha e Mësimit – Jezusi Shëron Burrin tek Pishina       15-20 minuta  

 
Përgatitja:  

Kini gati ndihmat vizive.  

Aktiviteti: 

Lexoni Gjoni 5:1-9 ndërsa tregoni ndihmat vizive. 

Kërkoni që t’a lexojë dikush ose lexojeni vetë.  

*Vini re se disa versione të Biblës nuk do të kenë vargun 

4, disa do t’a kenë. Do t’a diskutojmë arsyen në një moment.  

Çfarë e quajti burri Jezusin? Zot, d.m.th. zotëri. Burri nuk e dinte se kush ishte 

Jezusi.  

Kur Jezusi e pyeti nëse burri dëshironte të shërohej, cila ishte përgjigja e tij? 

Unë s’kam njeri që të më fusë në ujë.  

Shpjegoni se: Disa njerëz në atë kohë besonin se nëse futeshin në ujë kur 

lëviznin flluskat kjo do të thoshte se një engjëll po e përziente ujin dhe ata 

do të shëroheshin. Jezusi nuk e mbështet këtë ide; ai nuk e fut burrin në ujë 

por e shëron atë Vetë. Nuk ka asnjë shprehje biblike që vërteton se uji 

shëronte njerëzit, kjo ishte ajo që besonin njerëzit.  

Pavarësisht se çfarë mendojmë sot, gjëja kryesore është se Jezusi ishte ai që 

e shëroi burrin, jo uji. Dhe ishte Jezusi që u kujdes për të, atij nuk iu desh të 

priste për të tjerët, nuk iu desh të priste që uji të kishte flluska, burri thjesht 

kishte nevojë për Jezusin që t’a ndihmonte. 

Çfarë bërri Jezusi për burrin? E shëroi atë. 

Lexoni Gjoni 5:9-18 

Pse ishin të inatosur hebrenjtë: Jezusi shëroi në Shabat – të shtunën, ditën e tyre 

të veçantë të pushimit.  

Edhe pse ishte mirë që njerëzit të ndihmoheshin në Shabat, ata mendonin se 

çdo lloj pune ishte e gabuar, përfshirë shërimin. Ishin të inatosur gjithashtu 

sepse Jezusi u tha se Perëndia ishte Ati i Tij. Ai është Biri i Perëndisë dhe ata 

nuk besuan tek Ai, edhe pse Ai sapo përfundoi së bëri këtë mrekulli. Ashtu si 

Perëndia, Ai është më i lartë se Shabati, apo e shtuna. Shabati ishte që 

njerëzit të pushonin, jo për Perëndinë që e dha atë.  

Kur hebrenjtë pyetën se kush e shëroi, çfarë tha burri? Nuk e dinte. 

Edhe pse Jezusi e ndihmoi, çfarë bëri burri? Shkoi dhe u tha drejtuesve se kush 

ishte Jezusi.  

Ky burrë nuk kishte besim! Ai nuk tregoi besim, por Jezusi e shëroi gjithsesi. 

Edhe pasi ishte shëruar, në vend që të dëgjonte Jezusin, ai shkoi dhe u tregoi 

drejtuesve për Jezusin. Edhe pse Jezusi e paralajmëroi që të mos mëkatonte 

më. Ky burrë nuk dëshironte të ndiqte Perëndinë! 

Jezusi e dinte se burri nuk e njihte Jezusin ose nuk besonte tek Ai, edhe pasi 

burri ishte shëruar. Jezusi e ndihmoi atë gjithsesi. Edhe pse burri donte të 

krijonte telashe për Jezusin, Jezusi ishte i dashur dhe e ndihmoi dhe e 

paralajmëroi të mos mëkatojë më. Jezusi na do të gjithëve dhe nuk dëshiron 

që të mëkatojmë; Ai dëshiron të na ndihmojë. Le të mbajmë mend se është 

më mirë të ndjekim Jezusin. Le të mos jemi se ky burrë që në vend që të 

tregonte mirënjohje për atë që bëri Jezusi, përkundrazi donte vëmendjen dhe 

përlëvdimet e drejtuesve fetare të gabuar. 

Çfarë duhet të kishte bërë burri pasi Jezusi e ndihmoi atë? 

Si mendoni se u ndje Jezusi duke ditur se burri nuk do t’a dëgjonte Jezusin? 

Si e dëgjojmë Jezusin sot? 

 

3) Aktiviteti në Klasë – Fletët e Aktivitetit Burri tek Pishina      15-30 minuta  
 

Jepini secilit nxënës një komplet të fletëve bashkë me 

krejona dhe/ose lapsa. Kaloni përmes fletëve, lexoni 

udhëzimet me zë të lartë dhe ndihmojini të përfundojnë 

sa më shumë aktivitete të munden derisa ora mësimore 

të jetë pothuajse pranë mbarimit. (Lini kohë për lutjen 

dhe snack, nëse e bëni). Pyesni nëse kanë ndonjë pyetje 

ndërsa punojnë me fletët. Kaloni përmes pyetjeve në fletë bashkë si klasë. 

 

Thoni: Burri nuk ishte i gatshëm të dëgjonte Jezusin. Ai gëzoi përfitimin e të 

qënit të shëruar dhe, edhe pasi u paralajmërua, ai përdori aftësinë e tij për të 

ecur që të shkonte dhe të përpiqej të krijonte telashe për Jezusin. Le të mos 

jemi si ai burrë; le të tregojmë mirënjohje se Jezusi na ndihmon; le të 

dëgjojmë Jezusin dhe të themi vetëm gjëra të mira për Jezusin sepse Ai 

është i mirë! 

  

Le të kalojmë përmes fletës së bashku. (Sigurohuni të lexoni pyetjet dhe fjalët me 

zë të lartë për ata nxënës që mund të kenë probleme me të lexuarit, nëse ka ndonjë.) 

 

Përgjigjet e Fletës së Aktivitetit 

Fjalët për t’u fshirë: plot shëndet, ulur, lumit, djalë, 83, ulej, qëndronte. 

Diskutoni si klasë:  

1. Jezusi ndihmoi një burrë që nuk e njihte Atë, çfarë ju tregon ajo për 

Jezusin? 

Jezusi është i gatshëm të ndihmojë të gjithë. Ai i do të gjithë dhe dëshiron që të gjithë 

të vijnë tek Ai. Ai nuk është i interesuar për famë por për dashuri. 

2. Pse i tha Jezusi burrit që të mos mëkatonte më? 

Jezusi i di mendimet e të gjithëve. Burri ishte më i interesuar në tërheqjen e vëmendjes 

së drejtuesve që e kishin gabim sesa të ndiqte Jezusin. Ai dëshironte të kënaqte njerëzit 

më shumë sesa të kënaqte Perëndinë. Burri nuk ishte i interesuar që të bënte gjënë e 

drejtë. 

3. Pse ishin të inatosur udhëheqësit hebrenj? 

Jezusi po shëronte në Shabat, diçka që udhëheqësit mendonin se nuk duhet t’a bënte. 

Jezusi u tha se mund të punojë, ashtu siç punon Perëndia Ati sepse Jezusi është Biri i 

Perëndisë. Edhe pse Ai sapo bëri një mrekulli, nuk dëshironin të besonin se ishte Biri i 

Perëndisë.  

4. Pse disa njerëz nuk e ndjekin Jezusin sot, ashtu si burri tek pishina? 

Disa njerëz mund të jenë më të interesuar për atë që mendojnë dhe dëshirojnë të tjerët 

sesa Perëndia. Ata nuk janë të interesuar që të bëjnë gjënë e drejtë. Ata dëshirojnë 

vëmendje, etj. Fatkeqësisht ka shumë arsye se pse njerëzit nuk ndjekin Jezusin sot, por 

nëse Jezusi e shëroi burrin në mënyrë të mrekullueshme dhe ai nuk vendosi t’a ndiqte 

Jezusin, nuk duhet të habitemi kur njerëzit në jetën tonë nuk ndjekin Jezusin gjithashtu. 

Duhet t’a ndjekim Jezusin edhe nëse njerëzit e tjerë që njohim zgjedhin të mos e bëjnë 

këtë. Sepse e dimë se Jezusi është Biri i Perëndisë! 

Shkruani Përgjigjet: 
1. A kishte uji fuqi të veçanta? Jo 
2. Kush ka fuqi të shërojë? Jezusi  
3. Për sa vjet burri nuk ishte në gjendje të ecte? 38 vjet 
4. A e dëgjoi burri Jezusin? Jo 
5. Për çfarë e paralajmëroi Jezusi atë? Të mos mëkatojë më 
6. A e shëroi Jezusi burrin? Po 
 
Le të mbajmë mend se kur Jezusi na pyet nëse kemi nevojë për ndihmë – 
themi “Po!” dhe e ndjekim Atë duke lexuar fjalën e Tij dhe duke bërë atë që 
thotë Bibla. 
 

4) Aktiviteti Opsional – Përzierja e Ujit           5-10 minuta 

Përgatitja: 

Merrni sapunin e enëve, tasin e madh, shtambën me ujë dhe pipëza. Hidhni disa pika të 

sapunit të enëve në tasin e madh dhe mbusheni përgjysëm me ujë. Jepini secilit nxënës 

një pipëz. Kini gati një peshqir ose peshqira për ndonjë derdhje. 

Aktiviteti: 

Do të bëjmë flluska! Secili prej jush të qëndrojë rreth tasit dhe të marrë një pipëzë. 

Futeni pipëzën në gojë, futni anën tjetër në ujë dhe fryni fort për të bërë flluska. Mos e 

pini ujin, por fryni ajrin në ujë që do të bëjë flluska. Sa flluska mund të bëjmë së 

bashku?  

Pasi kanë bërë flluska së bashku, nëse ka kohë, secili nxënës të ketë 5 sekonda 

(përdorni një kohëmatës në telefonin ose orën tuaj) për të bërë sa më shumë flluska që 

të mundet në tas. Secili nxënës duhet të ketë rradhën e tij dhe shihni se kush mund të 

bëjë me shumë flluska.  

Kujtojuni nxënësve: Ishte Jezusi që e shëroi burrin jo përzierja e ujit. Disa herë 

njerëzit besojnë në gjëra të çuditshme. Duhet të mbajmë mend të besojmë 

atë që na thotë Bibla dhe jo histori të rreme që tregojnë njerëzit. 

 

5) Loja Opsionale – Loja Shkoni tek Uji                        5-10 minuta  

***Sigurohuni se fëmijët e bëjnë këtë jashtë në një vend me bar ose të pastër. Mos e 

bëni në klasë pasi dyshemeja do të bëhet shumë e lagur dhe rrëshqitshme prej të gjithë 

ujit me sapun që do të bjerë. 

Përgatitja:  

Blini flluskabërës të parapërgatitur OSE merrni një kavanoz të 

vogël me kapak për secilin nxënës me disa pika të sapunit për enë 

dhe ujë në të. Mbyllni kapakun dhe tundeni përpara orës 

mësimore në mënyrë që sapuni i enëve të jetë i përzjerë mirë. 

Sajoni një flluskabërës duke përdorur pastrues tubash. (Shihni 

idetë dhe format e ndryshme djathtas). Secili fëmijë mund të bëjë 

një flluskabërës si pjesë e orës mësimore ose mund t’i bëni ju 

paraprakisht. 

Aktiviteti: 

Flluskabërësit – jepini secilit nxënës një flluskabërës dhe lejojini të bëjnë flluska në ajër 

aq sa të dëshirojnë. Lejojini t’a bëjnë këtë për disa minuta që të mësohen me 

flluskabërësit e tyre. 

Opsioni 1 – Nëse toka është e pastër  

Një nxënës të ulet në tokë. Kujtojini se nuk mund të lëvizë këmbët por mund të lëvizë 

vetëm krahët dhe të ndenjurat ndërsa është ulur për të kaluar në anën tjetër.  

Nxënësit të rreshtohen pak më tutje dhe të bëjnë flluska. Kur t’a bëjnë këtë, nxënësi që 

është ulur përpiqet të rrëshqasë ose të zvarritet drejt flluskave dhe të përpiqet të kapë 

një prej tyre. Nëse mundet t’a bëjnë këtë brenda 30 sekondash, fillojnë një pikë. Nëse 

nuk munden brenda asaj kohe, nuk marrin një pikë por tani mund të ngrihen dhe të 

bëjnë flluska ndërsa dikush tjetër ka rradhën për t’u ulur dhe për të qënë burri i 

paralizuar. Secili student të ketë rradhën e tij duke qënë burri i paralizuar dhe duke u 

përpjekur që të shkojë tek uji. Luani aq sa keni kohë, duke siguruar se sa herë që luani 

një raund, secili nxënës të ketë rradhën e tij duke qënë burri i paralizuar. 

Opsioni 2 – Nëse toka nuk është e pastër 

Nëse e bëni këtë jashtë dhe toka nuk është aq e pastër për nxënësit të rrëshqasin mbi 

të pa u bërë pis, atëherë ju pretendoni se jeni burri i paralizuar dhe uluni në një karrige. 

Nxënësit të qëndrojnë larg jush në mënyrë që të jenë rreth 1 metër larg. Pastaj kur të 

numëroni deri në 3, të gjithë të bëjnë flluska ndërsa përpiqeni të kapni një prej tyre. 

Nëse kapni një flluskë brenda 30 sekondash, fitoni! Pastaj lejoni që secili nxënës të ketë 

rradhën e tij ulur të karrige duke u përpjekur të kapë një flluskë. Nëse është shumë e 

kollajtë, nxënësit të largohen një hap. Lejoni që secili student të ketë rradhën e tij ulur 

në karrige. Përsëriteni nëse e lejon koha. 

Kujtojuni nxënësve se ishte Jezusi ai që shëroi, edhe pse burri priti për ujin, nuk ndodhi 

kurrë për 38 vjet. Nuk janë historitë por është Perëndia që na shpëton! 

 

6) Opsionale Snack – Snack Pranë Pishinës                 5-10 minuta 

Jepini secilit nxënës disa copa shalqini të prera paraprakisht ose frutash që janë kollaj 

për t’u ngrënë si snack.  

Të gjithë keni bërë një punë të shkëlqyeshme këtë mëngjes duke mësuar se 

Jezusi mund të ndihmojë këdo, edhe njerëzit që nuk e njohin ose nuk 

besojnë tek Ai. Jezusi i do të gjithë dhe dëshiron që të gjithë të shpëtohen, 

por jo të gjithë do t’a zgjedhin këtë. Le të mbajmë mend se kur Jezusi na 

pyet nëse kemi nevojë për ndihmë – ne themi “Po!” dhe e ndjekim Atë duke 

lexuar fjalën e Tij dhe duke bërë atë që thotë Bibla. Për të na ndihmuar që të 

mbajmë mend, do të kemi një snack. Kur njerëzit shkojnë për të bërë not 

ose shkojnë në pishinë disa herë marrin me vete fruta ose shalqi si një snack 

argëtues për t’a shijuar në motin e nxehtë. Do të shijojmë disa fruta sot për 

të na kujtuar pritjen pranë pishinës siç bëri burri për gjithë ato vite dhe sesi 

përkundrazi u ndihmua nga Jezusi. Ndërsa nxënësit janë duke ngrënë, rishqyrtoni 

mësimin ose bëni disa pyetje si kjo: 

Cila ishte gjëja më e rëndësishme që mësuat sot? Pse? 

 

Pastroni përpara sesa të vazhdoni. 

7) Aktiviteti Opsional – Vargjet për t’u Mësuar Përmendësh      5 minuta  

 

Nxënësit të shkojnë tek Marku 5 në Biblat e tyre dhe të lexojnë vargjet me zë të lartë 

si klasë 2 herë. Për secilin nxënës që ka mësuar përmendësh të dyja vargjet, ofrojuni 

një stiker ose një ëmbëlsirë.  

 

Marku 5:34 

Dhe ai i tha: “Bijë, besimi yt të shëroi; shko në paqe dhe ji e shëruar nga sëmundja 

jote!” 

 

Marku 5:36b 

“Mos ki frikë, vetëm ki besim!” 

Opsione të tjera përfshijnë: 

● Thoni një fjalë dhe nxënësit t’a përsërisin ndërsa kaloni përmes vargut 

● Nxënësit të përsërisin një frazë të shkurtër, p.sh.: “Dhe ai i tha…” disa 

herë përpara se sa të kalojnë tek fraza tjetër. 

● Nxënësit të përsërisin me rradhë pas njëri-tjetrit. 

● Kërkojuni nxënësve të mendojnë për gjeste me duar për secilën pjesë të 

vargut. 

8) Lutja e Mbylljes       

**Përpara lutjes, sigurohuni se aktivitetet/snack janë pastruar. 

 
Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 
mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 
lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 
pёr lutje tё nxёnёsve. 

Ju falënderojmë Perëndi që na dhatë Birin Tuaj Jezus! Ju falënderojmë që na 

ndihmon. Ju falënderojmë që mund të na shërojë. Ju falënderojmë që Jezusi 

na jep jetë kur ju ndjekim Juve. I dashur Perëndi, lutemi që të besojmë tek 

Jezusi dhe t’a ndjekim Atë. Burri nuk besoi tek Jezusi; lutemi që të gjithë të 

zgjedhim dhe të dimë se Jezusi është Biri Juaj dhe i denjë për t’u ndjekur. 

Lutemi që të mos mëkatojmë. Që të mos ndjekim njerëzit që duan të bëjmë 

të këqija. Lutemi që të vimë tek Ju për shërim të vërtetë. E dimë se Ju jeni 

Shëruesi i vërtetë dhe ju kërkojmë të ndihmoni njerëzit që janë të lënduar 

dhe duke vuajtur sot. Na ndihmoni me problemet tona.  

Lutemi pёr ata qё nuk mundёn tё vinin nё adhurim sot pёr shkak tё 

sёmundjes ose dobёsisё, ndihmojini tё pёrmirёsohen nё mёnyrё qё tё mund 

tё kthehen shpejt tek ne.  

Ju falёnderojmё pёr familjet tona, familjet e kishës dhe miqtë. Në emër të 

Jezusit, lutemi. Amen. 

 

9) Gjёra pёr tё Kujtuar       

Falënderoni nxënësit për ardhjen e tyre. 

Inkurajojini t’i tregojnë familjes së tyre ato që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

Faleminderit që i shërbyet Krishtit në këtë mënyrë! 


